
						З пляцоўкі Вікікрыніцы

					

					


					
					
					Гэта старонка не была вычытаная
Працягнула руку

І сэрцам балела,

Глядзеўшы на муку.

І пяром умела

Выліць смутак гэты, —

Што аж душа рвецца,

Што плачуць кабеты;

Не знаюць гдзе дзецца!

Чым жэ мы аддзячым

Што-ж мы напрыносім?

Хіба што заплачым,

Ды Бога папросім:

Прымі-ж нашу дзяку

У малітве, ў сьлезцы,

Прымі як азнаку

Тваей славы ў весцы.








Мацей Бурачок.





|}

Увага: Гэты верш Пранцішак Богушэвіч напісаў у 1891 г. на Літэратурны юбілей 25-ці — лецьця працы знаменітай польскай пісацелькі Элізы Оржэшко каторая у сваіх творах вельмі часта апісывала гаротнае жыцьце беларускіх селян, будзячы грамадзянскае сумленьне і дамагаючыся людзкіх правоу для загнаных братоу мужыкоу. У чэсць Элізы Оржэшко быу выдадзены альбом „Upominek Elizie Orzeszkowej“ у каторы гэты верш дзеля забароны цэнзуры ні папау. Ауторцы верш надзвычайна спадабауся і яна вельмі шкадавала, што ён ні мог быць надрукаваны.



	

ДОБРЫЯ ВЕСЬЦІ.




Заходзіць сонцэ пагодняго лета,

І веіць вецяр з заходніх нябёс;

Здароў будзь, вецяр! з далёкаго сьвета

Добрыя-ж весьці да нас ты прынёс?

Здаровыя ж будзьця! эй, добрыя ж весьці:

Там, на заходзі, праліваюць кроў,

Бьюцца для славы, свабоды і чэсьці

І робяць вольных людзей з мужыкоў.

Гудзяць вясёла і песьні і танцы

У добрым жніве на шчасьлівы год.

Годзі вам, годзі, цары-паганцы,

Таптаць у балотах хрышчоны народ!

Годзі вам, годзі ў яснай карэці,

Годзі чыноўнікі ды езьдзіць у двор,

Годзі вам, годзі мужыцкія дзеці

З хаткі астаткі даваць на пабор.

І панская дзецка, і хамская юха

З аднэй кватэркі папіваюць мёд:

Пераключыць абмежаваную шырыню зместу







